
QORTI KOSTITUZZJONALI

S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tad-9 ta' Novembru, 2012

Appell Civili Numru. 713/1999/1

Rikors numru 713/1999 FS

Lawrence Fenech Limited u b’digriet tal-10 ta’ Jannar
2011 giet korretta ghal L.M. Fenech Holdings Limited
V.

Kummissarju tal-Artijiet u Avukat Generali

1. Dan huwa appell minn sentenza moghtija mill-Prim’
Awla tal-Qorti Civili fil-kompetenza kostituzzjonali taghha
fit-30 ta’ Jannar 2012 Ii sabet illi I-kumpens moghti lis-
soCjeta attrici ghat-tehid ta’ proprjeta taghha taht |-
Ordinanza dwar I-Akkwist ta’ Artijiet ghal Skopijiet Pubblici
[‘Kap. 88”] ma kienx kumpens xieraq u proporzjonat, u
ghalhekk it-tehid sar bi ksur tal-art 37 tal-Kostituzzjoni ta’

Malta [“il-Kostituzzjoni”] u l-art. 1 tal-Ewwel Protokoll tal-
Konvenzjoni Ewropeja ghall-Protezzjoni tad-Drittijiet tal-
Bniedem u tal-Libertajiet Fondamentali [‘I-Ewwel
Protokoll™].

2. Bir-rikors li bih inbdiet il-kawza I-attrici fissret illi,
wara pro¢edura ghat-tehid tal-art taghha taht il-Kap. 88, il-
Bord tal-Arbitragg tal-Artijiet [“il-Bord”] kien ordnalha
tittrasferixxi lill-Kummissarju tal-Artijiet [“il-Kummissarju”]
biééa art tal-kejl ta’ sebgha u disghin metru kwadru (79m?)
bil-prezz ta’ hames mija u erbgha u tletin lira ta’ Malta u
sebghin c¢entezmu (Lm534.70), bi¢¢a art ohra ta’ erba’
metri kwadri u nofs (4.5m?) bil-prezz ta’ tlieta u ghoxrin lira
u tmenin ¢entezmu (Lm23.80), u bi¢c¢a art ohra ta’ hames
mija u ghoxrin metru kwadru (520m?) bil-prezz ta’ elfejn,
disa’ mija u hamsa u ghoxrin lira (Lm2,925).

3. Billi dehrilha illi I-kriterji u I-quantum tal-kumpens ma
kinux xierga u Kkif iridu l-art. 37 tal-Kostituzzjoni u l-art. 1
tal-Ewwel Protokoll, |-attrici talbet illi I-qorti, wara li tghid (i)
illi I-kriterji li fughom qgaghad il-Bord u (ii) il-kumpens
minnu stabilit huma bi ksur ta’ dawk id-dispozizzjonijiet tal-
ligi, (iii) taghti “kull rimdju u direttiva li jidhrilha”.

4. ll-konvenuti wiegbu illi I-kriterji li fughom gaghad il-
Bord huma dawk i jrid il-Kap. 88 i, billi huwa ligi li dahlet
fis-senhh qabel it-3 ta’ Marzu 1962, ma jistax jitgies bi ksur
tal-Kostituzzjoni. Qalu wkoll illi taht l-art. 1 tal-Ewwel
Protokoll ma huwiex mehtieg illi I-kumpens ikun dejjem
dags il-prezz tas-suq. L-istat ghandu margini wiesgha ta’
apprezzament fl-istima tal-kumpens.

5. ll-parti tas-sentenza li hija relevanti ghall-meritu
tghid hekk:
«Fil-kaz in ezami il-Perit Fenech [wasal] ghall-valuri
segwenti:

«Plot A, b’kejl ta’ 520 m.k. — Lm 50,000

«Plot B, b’kejl ta’ 97 m.k. — Lm 9,326

«Plot C, b’kejl ta’ 4.5 m.k. —Lm 432

«wagqt li I-quantum li die ffissat mill-Bord kien is-segwenti:
«Plot A, b’kejl ta’ 520 m.k. — Lm 2,925

«Plot B, b’kejl ta’ 97 m.k. — Lm 534.70

«Plot C, b’kejl ta’ 4.5 m.k. — Lm 23.80.

«llli I-kriterji li gew uzati biex jikkalkulaw il-quantum tal-
kumpens huma lezivi ghad-drittijiet taht I-artikolu 37 tal-
Kostituzzjoni ta’ Malta u l-artikolu 1 tal-Ewwel Protokoll tal-

Konvenzjoni Ewropea, kwantu ghall-fatt li dawn langas
biss kienu applikabbli ghall-kaz ghaliex diga kien hemm
permess ghall-bini li nhared fuq din I-art u ghalhekk I-art
ma setghet gatt tigi kklassifikata bhala agrikola. Fi¢-
cirkostanzi partikolari I-qgorti tqis li I-kumpens moghti lir-
rikorrenti [huwa] insuffi¢jenti minhabba I-ammont baxx li
nghata. Huwa manifest illi tali kumpens offert ma jzommx
u ma jirrispettax il-fair balance”. In-nuqqas ta’ proporzjon
bejn valur u iehor joltrepassa I-margni forsi anke wiesgha
ta’ diskrezzjoni u latitudini li jgawdu I-grati nazzjonali fl-
applikazzjoni tal-Konvenzjoni Ewropea tad-Drittijiet tal-
Bniedem. In-nuqqgas ta’ kumpens xieraq pogga lill-konjugi
Fenech fi pregudizzju u wassal biex jigu lezi drittijiet
fundamentali taghhom.

«Ghal dawn il-motivi I-qorti tiddikjara i I-kriterji applikati
mill-Bord tal-Arbitragg tal-Artijiet fis-sentenzi fuq indikati
ma kinux jissodisfaw ir-rekwiziti ta’ u jivvjolaw l-artikolu 37
tal-Kostituzzjoni ta’ Malta u l-artikolu 1 tal-Ewwel Protokol
tal-Konvenzjoni.

«Tiddikjara wkoll li I-kumpens stabbilit mill-Bord dwar -
Arbitragg jivvjola d-disposizzjonijiet tal-artikolu 37 tal-
Kostituzzjoni ta’ Malta u l-art 1 tal-Ewwel Protokol tal-
Konvenzjoni.

«Dwar it-talba ghar-rimedju I-qorti tiddifferixxi I-kawza ghal
dan l-iskop ghat-23 ta’ April, 2012 fl-10.00 a.m.

«Spejjez kontra I-intimati.»

6. ll-konvenuti, wara li kisbu s-setgha li jaghmlu hekk
tant l-art. 231 tal-Kodi¢i ta’ Organizzazzjoni u Procedura
Civili b'dikriet tas-27 ta’ Frar 2012, ressqu appell minn din
is-sentenza b’rikors tas-7 ta’ Marzu 2012. L-aggravji
taghhom huma dawn:

I iI-Kummissarju kellu jinheles mill-harsien tal-
gudizzju ghax ma jwegibx ghall-ghemil tal-Bord,;

. l-ewwel gorti ma setghetx issib ksur tal-art. 37 tal-
Kostituzzjoni fid-dawl ta’ dak li jghid l-art. 47(9) tal-
Kostituzzjoni; u

ii. fil-meritu, ma huwiex minnu illi I-kriterji li fughom
gaghad il-Bord u |-quantum ta’ kumpens minnu likwidat
huma bi ksur tal-Kostituzzjoni jew tal-art. 1 tal-Ewwel
Protokoll.

7.  L-attrici wiegbet fil-21 ta’ Marzu 2012 u fissret ghala,
fil-fehma taghha, I-appell ghandu jigi mi¢hud.

Pagna 3 minn 8
Qrati tal-Gustizzja



Kopja Informali ta' Sentenza

8. Fl-ewwel aggravju taghhom il-konvenuti
essenzjalment ighidu illi I-likwidazzjoni tal-quantum tal-
kumpens saret mill-Bord, mhux mill-Kummissarju, u
ghalhekk il-Kummissarju ma setax jinstab hati ta’ ksur ta’
drittijiet, u kellu jinheles mill-harsien tal-gudizzju. Jistriehu
fuq dak li galet il-Prim’Awla tal-Qorti Civili fil-kompetenza
kostituzzjonali taghha fit-3 ta’ Marzu 2009 in re Clayton
Communications Co. Limited versus Onor. Prim’Ministru
et:

«ld-dmir li johloqg l-istrutturi mehtiega — sew jekk dawn
ikunu grati kif ukoll jekk ikunu tribunali amministrattivi
mmexxija minn imhallfin jew magistrati jew minn gudikanti
mhux togati — sabiex jitharsu d-dispozizzjonijiet tal-
Kostituzzjoni u tal-Konvenzjoni huwa dmir ta’ I-istat. Jekk
dik l-istruttura — fil-kaz tallum il-Bord ta’ I-Appell — tongos
li jhares dawk id-dispozizzonijiet fondamentali, ikun I-istat
li jwiegeb ghal dak in-nuqqas. Ghalhekk, kontradittur
legittimu huwa l-istat, li, skond id-dispozizzjonijiet ta’ I-art.
181B(2) tal-Kodi¢i ta’ Organizzazzjoni u Procedura Civili,
jidher ghalih I-Avukat Generali fisem il-Gvern ta’ Malta.»
9. L-art. 181B tal-Kodi¢i ta’ Organizzazzjoni u
Procedura Civili jghid hekk:

«181B. (1) ll-Gvern ghandu jkun rapprezentat fl-atti u fl-
azzjonijiet gudizzjarji mill-kap tad-dipartiment tal-gvern li
jkun inkarigat fil-materja in kwistjoni:

«(2) L-Avukat Generali jirrapprezenta lill-Gvern fdawk |-
atti u l-azzjonijiet gudizzjarji li minhabba n-natura tat-talba
ma jkunux jistghu jigu diretti kontra xi wiehed jew aktar
mill-kapijiet tad-dipartimenti |-ohra tal-Gvern. »

10. Fil-kawza ta’ Clayton Communications Co. Limited
ir-rimedju mitlub kien ghall-harsien tal-jedd ghal smigh
xieraq u billi, minhabba I-indipendenza tal-organu
gudizzjarju, ma hemmx “kap tad-dipartiment tal-gvern i
jkun inkarigat fil-materja in kwistjoni”, ghall-gvern kellu
jidher I-Avukat Generali. Fil-kaz tallum hemm kap ta’
dipartiment tal-gvern inkarigat fil-materja ta’ tehid ta’ art
ghal skop pubbliku, li huwa, appuntu, il-Kummissarju
konvenut.

11. Barra minn hekk, il-Kummissarju ghandu interess fl-
ezitu tal-kawza ghax huwa I-kap tad-dipartiment

responsabbli ghall-hlas tal-kumpens. Ghalhekk kellu f'kull
kaz ikun parti fil-kawza.

12. L-ec¢Cezzjoni hija ghalhekk michuda. Dan kollu
gieghed jinghad bla pregudizzju ghall-kwistjoni jekk I-
ectezzjoni setghetx titqajjem fdan I-istadju, billi ma
tressqitx quddiem il-gorti tal-ewwel grad.

13. It-tieni aggravju huwa msejjes fuq l-art. 47(9) tal-
Kostituzzjoni:

«47.(9) Ebda haga fl-artikolu 37" ta’ din il-Kostituzzjoni
ma ghandha tolqot il-hdim ta’ xi ligi fis-sehh minnufih
gabel it-3 ta’ Marzu 1962 jew xi ligi maghmula fi jew wara
dik id-data li temenda jew tissostitwixxi xi ligi fis-sehh
minnufih gabel dik id-data (jew xi ligi li minn zmien ghal
zmien tkun emendata jew sostitwita bil-mod deskritt f'dan
Is-subartikolu) u li ma -

«(a) izzidx max-xorta ta’ proprjeta li jista’ jittiehed
pussess taghha jew id-drittijiet fug u interess fi proprjeta li
jistghu jigu miksuba;

«(b) izzidx mal-finijiet li ghalihom jew cirkostanzi li fihom
dik il-proprjeta jista’ jittieched pussess taghha jew tigi
miksuba;

«(€¢) taghmilx il-kondizzjonijiet i jirregolaw id-dritt ghal
kumpens jew l-ammont tieghu angas favorevoli lil xi
persuna li jkollha jew li tkun interessata fil-proprjeta; jew
«(d) tipprivax xi persuna minn xi dritt bhal dak li huwa
msemmi fil-paragrafu (b)®> jew paragrafu (é)° tal-artikolu
37(1) ta’ din il-Kostituzzjoni.»

14. Ghalkemm din I|-e¢tezzjoni tressqet quddiem I-
ewwel qorti din imkien ma qisitha. L-attrici, fit-twegiba
taghha, ma hijiex tinsisti fuq l-art. 37 tal-Kostituzzjoni u
tosserva illi “l-impostazzjoni reali tat-talba hija fuq il-
godiment pacifiku tal-possessjonijiet fis-sens tal-artikolu 1
tal-Ewwel Protokoll”.

15. Fil-fatt, il-Kap. 88 kien fis-sehh qabel it-3 ta’ Marzu
1962, u l-emendi li saru fih ma humiex tax-xorta
msemmija fil-paragrafi (a) sa (d) tal-art. 47(9). Dan I-
aggravju, ghalhekk, safejn jolgot I-art. 37 tal-Kostituzzjoni,
sejjer jintlaga’.

! Dwar harsien minn tehid ta’ proprjeta bla kumpens.

2 Dwar access ghal qorti jew tribunal indipendenti ghal-likwidazzjoni tal-kumpens.

3 Dwar jedd ta’ appell.

16. L-ahhar aggravju jolgot il-meritu u jghid illi ma
huwiex minnu illi I-kriterji li fughom qgaghad il-Bord u I-
guantum ta’ kumpens minnu likwidat huma bi ksur tal-art.
1 tal-Ewwel Protokoll.

17. L-ewwel qorti waslet ghal din il-konkluzjoni ghax il-
Bord gies |-art bhala wahda agrikola ghalkemm fugha kien
hemm permess tal-bini, u ghax il-quantum ta’ kumpens
kien hafna ingas minn kemm qal li kellu jkun perit mahtur
ex parte mill-attrici.

18. ll-kwistjoni jekk I-art kellhiex titgies art tajba ghall-
bini jew raba’ ghall-ghanijiet tal-Kap. 88 huwa punt ta’ dritt
u ghalhekk mid-decizjoni tal-Bord hemm jedd ta’ appell
guddiem il-Qorti tal-Appell tant |-art. 25(7) tal-Ordinanza.
Ir-rimedju ghalhekk kellu jintalab quddiem il-Qorti tal-
Appell, mhux quddiem din il-gorti.

19. ll-kompitu ta’ din il-qorti ma huwiex li tisma’ appell
mid-decizjoni tal-Bord izda li tara jekk il-kumpens huwiex
wiehed xieraq u proporzjonat, jif irid l-art. 1 tal-Ewwel
Protokoll. Biex il-kumpens jitgies xieraq ma huwiex bilfors
mehtieg li jkun dags il-prezz fis-suq hieles, izda jekk id-
differenza tkun hekk kbira illi jintilef il-proporzjon bejn
kemm tassew jiswa l-jedd illi sejjer jittiehed lis-sid u I-
kumpens li sejjer jithallas ghal dak it-tehid, mela I-
kumpens ma jkunx xieraq u jkun hemm ksur tal-art. 1 tal-
Ewwel Protokoll.

20. Fil-kaz tallum certament hemm nuqgas kbir ta’
proporzjoni bejn il-kumpens likwidat mill-Bord u l-istima
maghmula mill-perit mahtur ex parte mill-attrici. Dan izda
ma huwiex bizzejjed, ghax l-istima ta’ perit ex parte la hija
necessarjament korretta u oggettiva u langas ma torbot
lill-gorti. Wara kollox, il-likwidazzjoni maghmula mill-Bord
saret ukoll minn periti.

21. Ghalkemm kien forsi jkun utli li kieku l-ewwel qorti
hatret perit gudizzjarju flok qaghdet fuq stima ex parte,
dan in-nuqqgas jista’ jigi rimedjat ghax fil-process hemm
bizZzejjed elementi ta’ prova biex din il-qorti tista’ tasal biex
tghid jekk il-kumpens likwidat huwiex ragonevolment
proporzjonat ma’ kemm tassew tiswa I-art.

22. L-art inxtrat mis-sodjeta attriéi b’kuntratt® tat-12 ta’
Gunju 1987 fl-atti tan-Nutar Tonio Spiteri. Kellha kejl ta’

4 Foll. 71 et seqg. tal-process tal-ewwel qorti.

elfejn, erba’ mija u sittax-il metru kwadru (2,416m%) u |-
prezz kien ta’ tnax-il elf lira ta’ Malta (Lm12,000), jew erba’
lii u sebgha u disghin ¢entezmu kull metru kwadru
(Lm4.97/m?), dags hdax-il euro u tmienja u hamsin
éentezmu kull metru kwadru (€11.58/m?). ll-permess tal-
bini kien inhareg fl-14 ta’ April 1987° u ghalhekk dan il-
prezz ga kien igis l-art bhala tajba ghall-bini.

23. Lill-attrici ttehdulha, b’kollox, sitt mija u wiehed u
ghoxrin metru kwadru u nofs (621.5m?’ u |-kumpens
b’kollox kien ta’ tlitt elef, erba’ mija u tlieta u tmenin lira u
hamsin ¢entezmu (Lm3,483.50)%, dags tmint elef, mija u
erbatax-il euro u sebgha u tletin ¢entezmu (€8,114.37),
jew tlittax-il euro u sitt centezmi kull metru kwadru
(€13.06/m?), li huwa izjed minn kemm hallset I-attrici biex
xtrat I-art.

24. Ukoll jekk tqis illi I-valur seta’ zdied meta I-art
ittiehdet sentejn wara li nxtrat, u illi mhux il-partijiet kollha
tal-art ghandhom I-istess valur, il-kumpens huwa eqreb
tal-prezz li bih l-attrici xtrat l-art milli tal-istima tal-perit
minnha mahtur ex parte li fuqu gaghdet |-ewwel qorti.
Jidher ghalhekk illi hija I-istima li fugha qaghdet I-ewwel
gorti, u mhux il-kumpens likwidat mill-Bord, li hija ghal
kollox niegsa minn proporzjon ma’ kemm tassew tiswa I-
art.

25. Billi ghalhekk, fil-fehma tal-qorti, ma ntweriex illi |-
kumpens likwidat u I-kriterji li fughom inhadem ma humiex
xierga, ma hemm ebda ksur tal-art. 1 tal-Ewwel Protokoll,
u dan l-aggravju ghandu jintlaga’.

26. Ghal dawn ir-ragunijiet il-qorti, wara |i tichad I-
ectezzjoni ta’ nuqgas ta’ legdittimazzjoni passiva tal-
Kummissarju konvenut, tilga’ l-appell, thassar is-sentenza
appellata u tghid illi ma kien hemm ebda ksur tal-jeddijiet
fondamentali tal-attri¢i mharsa taht Il-art. 37 tal-
Kostituzzjoni u I-art. 1 tal-Ewwel Protokoll tal-Konvenzjoni.
27. L-ispejjez tal-ectezzjoni michuda jhallasha |-
Kummissarju konvenut. L-ispejjez I-ohrajn kollha, kemm

Dak iz-zmien is-soc¢jeta attrici kien jisimha Windmill Holdings Limited.
Fol. 47 tal-process tal-ewwel gorti.

! 520m? + 97m* + 4.5m* = 621m>.

8 Lm2,925 + Lm534.70 + Lm23.80 = Lm3,483.50

tal-ewwel grad u kemm tal-appell, thallashom is-socjeta
attrici.

< Sentenza Finali >

